
ᐊᐅᓚᑦᑎᔨᓂᒃ ᓇᐃᓈᖅᓯᔪᖅ ᖃᐅᓱᐃᑦᑐᕐᒥ ᐊᒃᑕᕐᕕᐊᓗᖕᒥ ᐃᒪᕐᒧᑦ ᐱᔪᓐᓇᐅᑎ # 3BM-RES 1520. 

 

ᕼᐋᒻᒪᓚᒃᑯᑦ ᖃᐅᓱᐃᑦᑐᒥ ᕿᑭᑖᓗᖕᒦᑉᐳᖅ ᓄᓇᕗᒻᒥ ᓄᓇᙳᐊᒃᑯᑦ ᐃᓂᖃᖅᖢᓂ ᓴᓂᒧᑦ 74°43’01’N ᐊᒻᒪ ᑐᑭᒧᑦ 

94°58’10”W.  ᒫᓐᓇ ᖃᐅᓱᐃᑦᑐᒥ ᐃᓄᖏᑦ ᒥᒃᓴᐅᓴᒃᑕᐅᓯᒪᕗᑦ 279−ᖑᓇᓱᒋᔭᐅᓪᓗᑎᒃ (2019).  ᕼᐋᒻᒪᓚᒃᑯᑦ 

ᖃᐅᓱᐃᑦᑐᒥ ᑲᒪᒋᔭᒃᓴᖃᖅᐳᑦ ᐊᐅᓚᑦᑎᔭᕆᐊᖃᖅᖢᑎᒃ ᑕᒪᐃᓐᓂᒃ ᕼᐋᒻᒪᓚᒃᑯᓐᓂ ᐊᒃᑕᕐᕕᐊᓗᖏᓐᓂᒃ. ᑖᒃᑯᐊ 

ᐊᐅᓚᑦᑎᕖᑦ ᐃᒪᐃᑦᑑᕗᑦ ᐊᒃᑕᕐᕕᐊᓗᒃ, ᓴᕕᕋᔭᒃᑯᕕᒃ ᓄᓇᓕᖕᓂ ᐊᒻᒪ ᐃᒡᓗᓕᐅᖅᑎᓂᒃ ᐃᒋᑕᐅᕙᓪᓕᐊᔪᑦ ᒥᑦᑕᕐᕕᖕᒥ 

ᑭᓈᓗᖃᕐᕕᐅᑉ ᖃᓂᒋᔮᓂ.   ᑖᒃᑯᐊ ᐊᐅᓪᓚᑦᑎᕖᑦ ᐊᐅᓚᓂᖃᖅᑐᑦ ᒫᓐᓇ ᐱᔪᓐᓇᐅᑎᒧᑦ 3BM-RES1520 

ᐊᑐᐃᓐᓇᕐᓂᐊᖅᑐᖅ ᒫᑦᓯ 29, 2020−ᖑᕋᓱᖕᓂᖓᓂ.  ᐱᔪᓐᓇᐅᑎᒧᑦ ᐊᔪᙱᔾᔪᑎᖓ ᐃᓚᓕᐅᔾᔨᓯᒪᙱᑦᑐᖅ 

ᐃᒥᖅᑕᕐᓂᕐᒧᑦ. 

ᐊᒃᑕᕐᕕᐊᓗᒃ ᓄᓇᓖᑦ ᐊᑭᓐᓇᖓᑕ ᓄᕗᐊᓃᑦᑐᖅ, 4ᑭᓚᒦᑕ ᓂᒋᖅᐸᓯᐊᓂ ᖃᐅᓱᐃᑦᑐᒥ.  ᓴᕕᕋᔭᒃᑖᕐᕕᒃ, ᐃᒡᓗᓂᒃ 

ᐃᒋᑕᐅᕙᓪᓕᐊᔪᓂᒃ ᓴᕕᕋᔭᐅᓪᓗᑎᒃ ᓱᓇᒃᑯᑖᓂᙶᖅᑐᑦ, ᓄᓇᓯᐅᑎᕕᓃᑦ, ᓄᑕᐅᙱᑦᑐᑦ ᓱᓪᓗᓕᕕᓃᑦ ᓴᐅᓯᒪᔪᕕᓃᑦ 

ᐲᖅᑕᐅᓂᑯᑦ ᓱᓪᓗᑯᑖᓂᒃ, ᐊᑦᑕᕐᓇᖅᑐᑦ ᐃᒋᑕᐅᔪᑦ ᐊᓯᖏᓪᓗ, 0.50ᑭᓚᒦᑕ ᐅᖓᓯᒃᑎᒋᔪᑦ ᓄᓇᓕᖕᓄᑦ. ᐊᒃᑕᕐᕕᐊᓗᒃ 

ᐋᖅᑭᒃᓱᑦᑎᐊᖅᓯᒪᙱᑦᑐᖅ ᐊᒃᑕᖅᑕᐅᓂᑯᐃᓪᓗ ᑲᑎᙵᐅᕈᓘᔭᖅᖢᑎᒃ ᐊᑦᑕᕐᓇᖅᑐᑦ. 

ᒫᓐᓇ ᐃᒡᓗᓕᐅᖅᐸᓪᓕᐊᔪᑦ ᐱᔾᔪᑕᐅᓪᓗᑎᒃ ᓄᓇᓕᖕᓂ ᐊᒻᒪ ᐱᔪᓐᓇᕐᓂᕆᔭᐅᔪᓄᑦ ᓈᒻᒪᙱᓪᓕᐅᕈᑎᑦ ᒪᕐᕉᖕᓂ 

ᐊᐅᓚᑦᑎᕕᐅᙱᑦᑐᓂᒃ ᐊᒃᑕᕐᕕᐊᓗᖕᓂ ᐊᑐᖅᑕᐅᔪᓂᒃ, 2001−ᒥ ᓴᓇᓚᐅᖅᓯᒪᕗᑦ ᐊᑐᖅᑕᐅᙱᑦᑐᒥᒃ 

ᐊᒃᑕᕐᕕᐊᓗᒃᓴᖅ ᓂᐅᕕᐊᖑᓚᐅᖅᐳᖅ ᐱᔪᓐᓇᐅᑦ ᐊᑐᖅᑕᐅᓪᓗᓂ.  

ᖃᐅᔨᒃᑲᐃᔨᒥᒃ ᒫᓐᓇ ᐱᓕᕆᔪᖃᖅᑐᑦ ᐊᒃᑕᑯᑦ ᖃᐅᔨᓴᖅᖢᓂᒋᑦ ᐊᒻᒪ ᐊᔪᙱᑦᑎᐊᕋᔭᕐᒪᖔᑦ ᖃᐅᔨᓴᖅᖢᓂᒋᑦ ᐊᒃᑕᑯᓄᑦ 

ᐊᐅᓚᑕᐅᔪᑦ ᓄᓇᓕᖕᓂ.  ᐋᖅᑭᒃᓱᖅᑕᐅᕙᓪᓕᐊᓂᐊᖅᑐᖅ ᓄᑖᕐᒥ ᐃᓂᒋᓂᐊᖅᑕᖓᓂ ᓂᕈᐊᖅᑕᐅᔪᖄᓂᒃᑯᓂ. 

ᐃᓂᒋᔭᐅᔪᓐᓇᕐᓂᐊᖅᑐᖅ ᐊᔾᔨᒌᙱᕈᓘᔭᖅᑐᓄᑦ ᐊᒃᑕᑯᓄᑦ ᐱᐊᓂᒃᑕᐅᕙᓪᓕᐊᓂᐊᕋᓱᒋᔭᐅᔪᖅ ᐅᑭᐅᑦ ᐱᖓᓱᓪᓘᓐᓃᑦ 

ᑎᓴᒪᓪᓘᓐᓃᑦ. ᐃᒻᒥᑰᖅᑐᖅ ᐊᒃᑕᕐᕕᐊᓗᒃ ᑲᒪᒋᔭᐅᕝᕕᐅᔪᓐᓇᕐᓂᐊᖅᑐᖅ ᐊᒃᑕᖅᑕᐅᕙᓪᓕᐊᔪᓂᒃ 

ᓴᐴᓕᑦᑎᖅᓯᒪᓂᐊᖅᖢᓂᓗ ᐃᓯᕐᕕᖃᕐᓗᓂ. 

ᕼᐋᒻᒪᓚᒃᑯᑦ ᐊᐅᔭᒃᑯᑦ ᖃᐅᔨᓴᓲᖑᕗᑦ ᑐᓂᓯᓲᖑᕗᓪᓗ ᐊᕐᕌᒍᓕᒫᖅᓯᐅᑎᑦ ᐅᓂᒃᑳᓂᒃ ᐅᓂᒃᑳᓕᐅᕐᓇᖅᓯᔭᕌᖓᑦ.  

ᑕᐃᒪᐃᓐᓂᖓᓄᑦ, ᐅᑭᐅᓄᑦ ᑕᓪᓕᒪᓄᑦ ᓄᑖᙳᕆᐊᖅᑕᐅᖃᑦᑕᕆᐊᖃᖅᑐᖅ ᐃᒪᕐᒧᑦ ᐱᔪᓐᓇᐅᑦ.  ᐊᑯᓂᐅᓂᖓ ᐅᑭᐅᓄᑦ 

ᑕᓪᓕᒪᓄᑦ ᐱᑎᑦᑎᓇᔭᖅᑐᖅ ᑐᑭᖃᑦᑎᐊᖅᑐᒥᒃ ᐱᕕᒃᓴᒥᒃ ᐱᔪᓐᓇᐅᑎᖃᖅᑎᑦᑎᔨᒧᑦ ᓇᓗᓇᐃᕆᓗᓂ ᐊᔪᙱᓐᓂᖓᓂᒃ 

ᐊᑯᓂᐅᔪᒃᑯᑦ ᐱᔭᕆᐊᓕᖕᓂᑦ ᐱᔪᓐᓇᐅᑎᒥᒃ ᐋᖅᑭᒃᓯᓗᑎᒃᓗ ᒪᓕᑦᑎᐊᖅᑐᓂᒃ ᒪᓕᒋᐊᓕᖏᓐᓂ ᐅᓂᒃᑳᓂᑦ.    

 


